
Holiadur Amgylchedd yr Ysgol 2024 

Gwybodaeth ac Arweiniad i Arweinwyr Arolygon Ysgol 

LAWRLWYTHWCH A/NEU ARGRAFFU’R DDOGFEN HON AT Y DYFODOL 

Pwrpas Holiadur Amgylchedd yr Ysgol 

Bydd y wybodaeth a ddarparwch yn yr holiadur yn cael ei defnyddio i: 

1. Gefnogi ymchwil i wahanol agweddau o amgylchedd yr ysgol a sut mae’r amgylchedd yn 

dylanwadu ar iechyd a lles myfyrwyr. 

2. Darparu data monitro i rhaglen Ysgolion sy’n Hyrwyddo Iechyd a Lles leol (Cynlluniau 

Ysgolion Iach - Rhwydwaith Cymru gynt). 

Bydd yr atebion a ddarparwch yn cael eu rhannu gyda Chynlluniau Ysgolion Iach - Rhwydwaith 

Cymru mewn ffurflen heb fod yn ddienw, i gefnogi cynllunio, monitro a datblygu Cynlluniau 

Ysgolion Iach lleol a’r rhwydwaith cenedlaethol. Mae’n bwysig bod y Rhwydwaith Ymchwil 

Ysgolion Iach a’r Rhwydwaith Cynlluniau Ysgolion Iach yn cydweithio’n effeithiol ac effeithlon 

er mwyn hyrwyddo iechyd a lles ysgolion yng Nghymru. Bydd rhannu data holiadur 

amgylchedd yr ysgol fel hyn yn lleihau dyblygiad yr ymdrech a’r baich ar ysgolion oherwydd 

golyga na fydd angen i’r Rhwydwaith gasglu mwy o ddata er mwyn bodloni ei anghenion 

gwybodaeth. Bydd y Rhwydwaith yn cadw’r wybodaeth a ddarparwch am eich ysgol yn gwbl 

gyfrinachol ac ni fydd unrhyw ddata sy’n gallu cael ei gysylltu ag ysgol unigol yn cael ei 

gyhoeddi ar unrhyw gyfrif. 

Fformat yr holiadur 

Bydd yr holiadur ar gael trwy ddolen ar-lein a anfonwyd gan Tîm Rhwydwaith Ymchwil Iechyd 

Ysgolion (SHRN) rhwng 16 Medi i 20 Rhagfyr 2024. Mae saith adran i’r holiadur, gyda’r rhain yn 

amrywio o rhwng chwech a 21 cwestiwn.  

Llenwi’r Holiadur 

Mae yna un holiadur i bob ysgol a ddylai gael ei lenwi gan aelod o’r uwch dîm rheoli, neu dylai 

aelod o’r uwch dîm rheoli adolygu’r ymatebion cyn cyflwyno’r holiadur.  Efallai bydd angen 

cynghori ag aelodau eraill o staff er mwyn ateb pob cwestiwn. 

Gellir llenwi’r holiadur ar gyfrifiadur, llechen neu ffôn clyfar a gellir mynd ato droeon, felly 

nid oes rhaid ei ateb ar un cynnig. 

Gallwch lenwi’r holiadur yn y Gymraeg neu’r Saesneg, trwy ddewis eich iaith o ddewis ar yr 

hafan dudalen.  

Atebwch bob cwestiwn ym mhob adran a rhoi ateb ysgrifenedig lle y gofynnir am hynny. Os 

hoffech ddadwneud tic mewn opsiwn, pwyswch y botwm ‘ailosod’ isod. 

Ni fyddwch yn gallu cyflwyno’r holiadur hyd nes bod ymateb i bob cwestiwn, ond mae opsiwn 

ateb ‘Ddim yn berthnasol’ a/neu ‘Ddim yn gwybod’ i bob cwestiwn. Defnyddiwch ‘Ddim yn 

berthnasol’ os nad yw cwestiwn yn berthnasol i’ch ysgol neu os nad yw opsiynau’r ymateb yn 

disgrifio’r amgylchiadau yn eich ysgol. 

Os byddwch eisiau symud yn ôl, defnyddiwch y botwm ‘Yn ol’ ar waelod pob tudalen. Os 

byddwch chi ran o’r ffordd trwy adran ond rydych eisiau dychwelyd i dudalen neu ddewislen 

neu adael yr holiadur, cliciwch fotwm ‘Cadw ymatebion’. Bydd hyn yn arbed unrhyw atebion 

a roesoch ar y dudalen honno. I ddychwelyd i dudalen y ddewislen ar unwaith neu rywbryd 

eto, defnyddiwch y ddolen i’ch holiadur yn yr e-bost gan SHRN.  

Rhannu’r holiadur gyda chydweithwyr 

Gallwch rannu’r ddolen i’ch holiadur gyda chydweithwyr os ydych eisiau eu help i ateb 

cwestiynau penodol. Sicrhewch fod yr holiadur yn cael ei gadw os bydd rhywun arall yn 

cwblhau adran. 

Rhowch y ddogfen hon i unrhyw gydweithiwr rydych chi’n rhannu’r ddolen gydag ef/hi. 

Gallwch fynd at y ddogfen hon yma: https://www.shrn.org.uk/cy/holiadur-amgylchedd-ysgol/  

Cyflwyno’ch holiadur  

Unwaith y bydd yr holl adrannau wedi'u cwblhau'n llawn, sicrhewch eich bod yn pwyso'r 

botwm ‘Cyflwynwch’ ar y dudalen derfynol. Pan fyddwch wedi clicio’r botwm hwn, bydd eich 

atebion yn cael eu cyflwyno a’ch holiadur yn cael ei gau. 

Defnyddio’r pdf 

Rydym wedi rhoi copi o’r holiadur i chi ar ffurf pdf, fel y gallwch weld cynnwys yr holiadur 

cyn i chi ddechrau. Diben hyn yw eich cynorthwyo i amlygu oddi wrth ba gydweithwyr y bydd 

angen cymorth arnoch i’w lenwi. Hefyd, gallwch ddefnyddio copi print o’r pdf i gasglu 

gwybodaeth gan gydweithwyr os nad ydych am rannu’r ddolen i’ch holiadur. 

Peidiwch â defnyddio copi print o’r pdf i ddychwelyd eich holiadur i ni.  

Gall data gael ei gyflwyno gan ddefnyddio’r fersiwn ar-lein yn unig. 

Mae rhai ysgolion yn hoffi cadw copi o’u hymatebion i Holiadur Amgylchedd yr Ysgol at ddiben 

hunanwerthuso ac i ategu’u gweithredoedd Ysgolion Iach. Os hoffech wneud hyn, gwnewch 

gofnod gan ddefnyddio copi print o’r pdf.  

Os oes gennych unrhyw gwestiynau neu os cewch unrhyw anawsterau technegol gyda’r 

holiadur ar-lein, cysylltwch: shrn@caerdydd.ac.uk    

 

Cyflwynwch eich holiadur erbyn 5yp Dydd Gwener 20 Rhagfyr.  

Diolch yn fawr. 

https://www.shrn.org.uk/cy/holiadur-amgylchedd-ysgol/

